
GOUVÈNÈ HOCHUL ANONSE MILYADYÈM ITILIZATÈ METWO VIL NEW YORK AN 
2024  

  
Frekantasyon ki pi elve an Oktòb depi Pandemi atravè NYCT, Metro-North, LIRR  

  
Metro-North, LIRR depase kantite vwayaj nan wikenn avan pandemi pou mwa 

oktòb la  
  

Anrejistre 2.6 milyon vwayaj nan metwo pandan maraton dimanch lan  
  

Kat OMNY elèv yo te itilize 20 milyon fwa  
  

Gade videyo konferans laprès la  
  
  
Gouvènè Kathy Hochul te anonse jodi a Otorite Transpò Metwopoliten (Metropolitan 
Transportation Authority, MTA) an te atenn yon milya vwayaj nan metwo Vil Nouyòk an 
2024. Yo te idantifye milyadyèm kliyan an kòm Mesye Michael Carrasquillo ki soti 
Prospect Heights, Brooklyn ki te pase kat li nan sistèm metwo nan estasyon Atlantic 
Av–Barclays Ctr 2 3 4 5 B D N R Q Station a 1:45 p.m. Mesye Carrasquillo te resevwa 
kat semèn vwayaj san limit sou yon kat OMNY, ak yon chapo epi mayo OMNY. Nou te 
atenn etap enpòtan sa a aprè dimanch ki pi chaje depi pandemi an avèk metwo an ki 
pote 2.6 milyon itilizatè pandan maraton Vil Nouyòk la epi fèt prèske de mwa pi bonè ke 
an 2022. Oktòb se te oktòb ki pi chaje pou Transpò Vil Nouyòk depi pandemi an, kote te 
gen prèske 114 milyon vwayaj nan metwo ak plis pase 40 milyon vwayaj nan bis, 10 
milyon vwayaj anplis nan metwo ak 3 milyon vwayaj nan bis plis pase ane anvan an.  
  
"Pa gen pi bon fason pou w ale vil Nouyòk pase pran metwo, e nou fyè dèske n ap 
etabli rekò kantite vwayaj apre pandemi pandan n ap envesti nan nouvo inisyativ 
enpòtan ki pral modènize sistèm transpò an komen nou an," Gouvènè Hochul te 
deklare. "Nou double tou angajman nou pou rann transpò an komen pi an sekirite, 
pandan n ap asire ke chak Nouyòkè benefisye nivo sekirite ak sèvis yo merite."  
  
Metro-North Railroad ak Long Island Rail Road (LIRR) te fè eksperyans rekò tou nan 
mwa oktòb yo. Metro-North te gen yon mwayèn 230,400 vwayaj pa semèn ak LIRR te 
gen yon mwayèn 261,900 vwayaj pa semèn, ki reprezante yon rekò apre pandemi. Tou 
de ray metwo yo depase kantite vwayaj nan wikenn anvan pandemi. LIRR te fè an 

mwayèn prèske 135,000 vwayaj pa jou nan wikenn yo, ki egal a 132 pousan vwayaj ki 
te fèt nan wikenn oktòb 2019. Metro-North te fè an mwayèn prèske 132,000 vwayaj pa 
jou wikenn, ki egal a 102 pousan vwayaj ki te fèt nan wikenn oktòb 2019.  
  
Prezidan ak Direktè Egzekitif Jeneral MTA, Janno Lieber, te deklare, "MTA fyè 
dèske li se motè ki fè bouje ak fonksyone Nouyòk epi n ap tounen akeyi itilizatè yo nan 
yon kantite rekò. Kredi pou Gouvènè Hochul ak Lejislati Nouyòk la paske yo te entèvni 
ak pèmèt nou ogmante sèvis lè rès peyi a t ap fè rediksyon epi, men nou kounye a, 
avèk plizyè milya vwayaj pita."  
  
Direktè Anchèf Sèvis Kliyan MTA, Shanifah Rieara, te deklare, "Se yon bèl bagay 
pou nou wè kantite vwayaj yo tounen ogmante avèk lè lwazi yo pandan wikenn yo ap 
grandi epi elèv yo renmen kat OMNY yo kote te gen 20 milyon itilizasyon atravè sistèm 
nan. Okenn nan rekò sa yo pa t ap posib san gwo anplwaye yo k ap travay chak jou pou 
deplase kliyan yo atravè sistèm nan."  
  
Prezidan Transpò an komen Vil Nouyòk Demetrius Crichlow, te deklare, "Atenn 
rekò sou kantite vwayaj yo nan yon vitès ki pi rapid montre nou ke kliyan yo konte sou 
metwo an pou mennen yo kote yo bezwen ale. NYCT pral kontinye travay pou bay sèvis 
fyab, rapid ak an sekirite, epi mwen espere reyalize objektif sa a pou plizyè milya lòt 
vwayaj."  
  
Prezidan Metro-North Railroad, Catherine Rinaldi, te deklare, "Pa gen anyen tankou 
otòn nan Hudson Valley, epi li bèl pou wè anpil vwayajè k ap pwofite gwo sèvis Metro-
North la pou wè fèy yo chanje oswa ale nan Estad Yankee. Pandan n ap antre nan 
sezon vakans, sèvis Metro-North se pi bon fason pou evite trafik la epi jwi tèminal 
Grand Central anblematik ak lòt atraksyon atravè rejyon an."  
  
Prezidan Wout Ray Long Island lan, Rob Free, te deklare, "N ap bay nivo sèvis 
istorik, pèfòmans rekò alè ak plis fyab gras a envestisman tankou Grand Central 
Madison ak Main Line Third Track epi kliyan yo k ap reponn an kantite rekò. Mwen 
espere kontinye bati sou siksè mwa oktòb epi fini ane a ankò pi fò."  
  
Mache OMNY la kontinye grandi a 82 pousan nan vwayaj metwo a pri nòmal yo pran 
nan pase kat OMNY yo. Kliyan avèk Pri Redui kounye a elijib pou OMNY, semèn pase 
60 pousan nan tout vwayaj nan metwo yo te fèt atravè OMNY, yon ogmantasyon 16 
pousan pa rapò ak menm semèn lan nan ane 2023. Epi depi lè elèv yo te kòmanse 
resevwa kat OMNY pou elèv avèk avantaj ki elaji nan kòmansman ane lekòl la, yo te 
pase plis pase 20 million fwa.  
  
Pou asire ke kliyan metwo yo te kapab vwayaje ale ak soti nan kous la san pwoblèm epi 
san danje, NYCT pa te pwograme okenn travay ki pa esansyèl nan liy yo te prevwa pou 
pote yon gwo kantite kourè ak espektatè kous yo. Kontwolè platfòm yo te deplwaye nan 
estasyon ki antoure zòn arive a ak lòt pwen obsèvasyon ki gen gwo priyorite, tankou 
Queensboro Plaza 7 N W ak Lexington Av/59 St 4 5 6 N R W. Pou anpeche twòp moun 

sou eskalye ak platfòm nan estasyon metwo yo, kèk eskalye te deziyen kòm "antre 
oswa sòti sèlman."  
  
Lè yo konnen ke metwo an se fason ki pi rapid pou ale nan maraton dimanch lan, 
Detroit Pistons te pran metwo pou Barclays Center pou yon match NBA nan apremidi 
avèk Brooklyn Nets.  

